
Efni: Umsögn um tillögu til þingsályktunar um endurskoðun á slægingarstuðlum, 27. 
mál.

Umræðan um „rétta“ slægingarstuðla hefiir verið ágreiningsefhi í áratugi og hafa margar 
rannsóknir farið fram til að finna hinn eina rétta sannleik. Aðallega hefur umræðan 
einskorðast við slægingarstuðul fyrir þorsk, ýsu og ufsa. Vissulega er slóginnihald breytilegt 
frá einum árstíma til annars, eftir veiðarfærum vegna mismunandi stærðarsamsetningar fisks 
eftir veiðarfærum og eftir veiðisvæðum svo eitthvað sé nefiit.

í sjálfu sér er ekkert athugavert við það að slægingarstuðlar helstu nytjastofna á íslandsmiðum 
séu endurskoðaðir reglulega. Hafa verður þó í huga að leyfilegur heildarafli er nú ákvarðaður 
miðað við óslægðan afla. Aflamark í botnfiski er hins vegar gefið út miðað við slægðan afla, 
nema í karfa (gullkarfa, litla karfa og djúpkarfa) og gulllaxi en í þeim tegundum er miðað við 
óslægðan fisk. Leyfilegur heildarafli er því umreiknaður í slægðan fisk þar sem það á við 
miðað við þann slægingarstuðul sem í gildi er áður en aflamarki er úthlutað til skipa skv. 
aflahlutdeild skipanna. Sem dæmi má nefiia að leyfilegur heildarafli í þorski fyrir 
yfirstandandi fiskveðiár er 239 þús. tonn miðað við óslægðan afla. Þegar búið er að taka 5,3% 
frá vegna svokallaðra „potta“ er leyfilegur heildarafli til aflamarks 226.333 tonn miðað við 
óslægðan þorsk eða 190.120 tonn miðað við slægðan þorsk. Ef slægingarstuðlum er breytt 
breytist að sjálfsögðu leyfilegur heildarafli til aflamarks til samræmis við þá breytingu ef 
aflamark er áffam miðað við slægðan fisk. Ekki gengur að úthluta aflamarki miðað við 
slægðan fisk ef umreikningurinn við úthlutun úr óslægðu yfir í slægt er eftir öðrum 
slægingarstuðli en notaður er þegar aflanum er síðan landað. Lítið réttlæti felst í þannig 
reikningskúnstum.

Ef taka á upp breytilegan slægingarstuðul eftir árstíma, veiðarfærum, veiðisvæðum eða 
landssvæðum þarf að breyta úthlutim aflamarks þannig að miðað sé við óslægðan fisk í öllum 
tegundum. Ekki gengur að taka upp breytilega slægingarstuðla eftir löndunarhöfnum enda 
geta skip sem veiða á sömu miðum landað afla sínum á sitt hvoru landshominu.

Eins og hér er komið inn á er um flókið mál að ræða sem sennilega verður ekki leyst í eitt 
skipti fyrir öll. Ef farið er í endurskoðun á stuðlunum skv. fyrirliggjandi þingsályktunartillögu

þarf að vanda vel til verka og skoða áhrif breytinganna á alla þætti fiskveiðanna, sbr. reglur 
um úthlutun aflamarks, vigtun aflans o.fl.

Sjómannasamband íslands hefur verulegar efasemdir um að endurskoðun á 
slægingarstuðlunum leiði til réttlátari niðurstöðu en er með núverandi hlutfollum.

